Տեղեկանք
<<Հայաստանի Հանրապետության կառավարության 2010 թվականի հունվարի 29-ի թիվ 98-Ն որոշման մեջ փոփոխություններ և լրացումներ կատարելու մասին>> Հայաստանի Հանրապետության կառավարության որոշման նախագծի վերաբերյալ առարկությունների և առաջարկությունների մասին

	Առաջարկության հեղինակը
	
	Առարկության, առաջարկության բովանդակությունը
	Եզրակացություն

	1
	2
	3
	4

	ՀՀ սպորտի և երիտասարդության հարցերի նախարարություն    1/07/1222-10      06.08.2010
	1.
	   1-ին կետի 1)-ին և 3)-րդ ենթակետերում <<ավելացնել>> բառերը  փոխարինել <<լրացնել>> բառերով


	Ընդունվել է

	
	2.
	2)-րդ ենթակետում <<7>> թվից հետո լրացնել <<տոկոս>> բառը
	Ընդունվել է

	ՀՀ Կենտրոնական բանկ                     16.3-07/0228-10     11.08.2010
16.3-07/0957-10   

28.10.2010             
	1.
	  Որոշման հավելվածի I բաժնի 2-րդ պարբերության 1)-ին և 2)-րդ ենթակետերը շարադրել հետևյալ խմբագրությամբ`

<<1) երիտասարդ` 18-30 (ներառյալ) տարեկան Հայաստանի Հանրապետության քաղաքացիները.

 2)    երիտասարդ ընտանիք` ընտանիք, որտեղ ամուսիններից  առնվազն մեկը երիտասարդ է, իսկ մյուսի տարիքը չի գերազանցում 35-ը (ներառյալ), և ամուսինների գումարային տարիքը չի գերազանցում 60-ը, կամ երեխա ունեցող երիտասարդ միայնակ ծնող>>
	Ընդունվել է
Ընդունվել է

	
	2.
	 Նախագծում նախատեսել <<միայնակ ծնող>> հասկացության սահմանում, քանի որ ՀՀ օրենսդրությամբ նման հասկացություն սահմանված չէ:


	Ընդունվել է

	
	3.
	Հստակ սահմանել շահառու հասկացությունը, քանի որ Որոշման Հավելվածի I բաժնի 2-րդ պարբերության 4)-րդ ենթակետում և Որոշման Հավելվածի III բաժնի 3-րդ պարբերությունում նշված <<ծրագրի շահառու>> հասկացությունների միջև առկա է հակասություն, մասնավորապես` Որոշման Հավելվածի III բաժնի 3-րդ պարբերությունում շահառու հասկացության սահմանման մեջ օգտագործվում է <<բնակարանային պայմանների բարելավման խնդիր ունեցող երիտասարդ ընտանիք>> արտահայտությունը:  


	Ընդունվել է

	
	4.
	Որոշման հավելվածի I բաժնի 3-րդ պարբերությունը հանել` ելնելով սույն գրության 1-ին կետում արված առաջարկությունից:


	Ընդունվել է

	
	5.
	Որոշման հավելվածի IV բաժնի 4-րդ պարբերությունը հանել, քանի որ այն հակասում է միևնույն բաժնի 5-րդ պարբերության 2)-րդ ենթակետին:


	Ընդունվել է

	
	6.
	Նախագծի 1-ին կետի 2-րդ ենթակետը շարադրել հետևյալ խմբագրությամբ`

<<2) IV բաժնի 5-րդ պարբերության 1)-ին կետը <<կլինի 8.5-9 տոկոս)>> բառերից հետո լրացնել <<, իսկ Հայաստանի Հանրապետության մարզերում բնակելի տան կամ բնակարանի ձեռքբերման համար տրամադրված վարկերի համար պետությունը կսուբսիդավորի 4 տոկոսը (այսինքն` Հայաստանի Հանրապետության մարզերում վարկառուի համար վարկի տոկոսը կլինի 6.5-7) >> բառերով>>:


	Ընդունվել է

	
	7.
	IV բաժնի 5-րդ պարբերության 2)-րդ ենթակետում <<առնվազն 30 տոկոսը>> բառերից հետո լրացնել <<, բացառությամբ սույն բաժնի 5-րդ պարբերության 3)–րդ ենթակետով նախատեսված դեպքերի>> բառերը:


	Ընդունվել է

	
	8.
	IV բաժինը 5-րդ պարբերությունից հետո լրացնել նոր պարբերությամբ հետևյալ բովանդակությամբ` 

<<Այն դեպքում, երբ երիտասարդ ընտանիքի անդամներից մեկը Հայաստանի Հանրապետության քաղաքացի չէ, վարկային պայմանագրի կողմ (վարկառու կամ համավարկառու) պետք է առնվազն լինի երիտասարդ ընտանիքի` Հայաստանի Հանրապետության քաղաքացի հանդիսացող անդամը>>:


	Ընդունվել է

	
	9.
	Որոշման Հավելվածի IV բաժնի 5-րդ պարբերությունում լրացնել 3)-րդ կետ հետևյալ բովանդակությամբ. 

<<3) Հայաստանի Հանրապետության մարզերում բնակելի տան կամ բնակարանի ձեռքբերման համար տրամադրված վարկերի կանխավճարը կարող է կազմել ձեռք բերվող բնակելի տան կամ բնակարանի արժեքի առնվազն 10 տոկոսը, եթե վարկառուի կողմից բացի տրամադրված վարկերի ապահովման միջոց հանդիսացող ձեռք բերվող բնակելի տան կամ բնակարանի գրավից գրավադրվում է նաև այլ բնակելի անշարժ գույք: Ընդ որում, վերոնշյալ պայմանի առկայության դեպքում, տրամադրվող հիփոթեքային վարկի գումարը չի կարող գերազանցել գրավադրված բոլոր բնակելի անշարժ գույքերի արժեքի 70 տոկոսը, սակայն ոչ ավելի քան 11200000` ՀՀ դրամը` անկախ գրավադրված բոլոր բնակելի անշարժ գույքերի արժեքից: Սույն ենթակետով նախատեսված կանխավճարի չափը կարող է կիրառվել նաև Հայաստանի Հանրապետության տարածքում գործող և ծրագրի շրջանակներում ընտրված բանկերի և վարկային կազմակերպությունների կողմից ընդունելի համարվող կազմակերպությունների կողմից, վարկի ապահովման լրացուցիչ միջոց հանդիսացող երաշխիքների տրամադրման դեպքում>>:


	Ընդունվել է:

	
	10.
	Որոշման Հավելվածի IV բաժնի 9-դ պարբերության 1)-ին և 2)-րդ ենթակետում <<քաղաքացիների>> բառերը փոխարինել <<ֆիզիկական անձանց>> բառերով:


	Ընդունվել է մասնակի, քանի որ  2)-րդ ենթակետում փոփոխության անհրաժեշտություն չկա:

	
	11.
	<<Երիտասարդ ընտանիքին` մատչելի բնակարան>> պետական նպատակային ծրագրի (այսուհետ` Ծրագիր) շրջանակներում մարզերում վարկավորումը ակտիվացնելու նպատակով նվազեցնել պահանջվող կանխավճարի չափը մինչև ձեռք բերվող բնակարանի 10%-ը` (պահանջը առնվազն 30% է) իրավաբանական անձանց կողմից համապատասխան երաշխավորություն տրամադրելու դեպքում:
Հաշվի առնելով վերոնշյալը` ներկայացնում ենք Ծրագրի ներքո իրավաբանական անձանց երաշխավորությունը ընդունելի համարելու վերաբերյալ առաջարկվող մոտեցումը: Մասնավորապես առաջարկում ենք իրավաբանական անձանց ընտրությունը թողնել ֆիանսական կազմակերպութունների հայեցողության վրա, քանի որ վերջիններս են կրում վերջնական վարկային ռիսկը, ընդ որում ընտրությունը սահմանափակել խոշոր հարկատուների ցուցակում ընդգրկված 1-ից 300 տեղերը զբաղեցնող (բոլոր) իրավաբանական անձանցով:
	Ընդունվել է:

	ՀՀ արդարադատության նախարարություն   01/3035-10     07.09.2010


	1.
	  Նախագծի վերնագրի մեջ <<թվականի>> բառից հետո անհրաժեշտ է լրացնել <<հունվարի 29-ի>> բառերը` նկատի ունենալով <<Իրավական ակտերի մասին>> Հայաստանի Հանրապետության օրենքի 39-րդ հոդվածի 4-րդ մասի պահանջները:


	Ընդունվել է

	
	2.
	Նախագծի 1-ին կետի 1-ին ենթակետում <<քաղաքացի>> բառն անհրաժեշտ է փոխարինել <<քաղաքացիները>> բառով:
	Ընդունվել է

	
	3.
	Նախագծի համարակալումն անհրաժեշտ է համապատասխանեցնել <<Իրավական ակտերի մասին>> Հայաստանի Հանրապետության օրենքի 41-րդ հոդվածի 4-րդ մասի պահանջներին:
	Չի ընդունվել, քանի որ նախագծի համարակալումը համապատասխանում է <<Իրավական ակտերի մասին>> Հայաստանի Հանրապետության օրենքի 41-րդ հոդվածի 4-րդ և 5-րդ մասերի պահանջներին: 

